Regulamento dos Grupos de Traballo do Ceesg

I.INTRODUCION

Dende o Colexio de Educadoras e Educadores Sociais de Galicia (Ceesg) considérase
fundamental a participacion e implicacion das persoas colexiadas para o avance e
fortalecemento da profesion.

Os grupos de traballo constitien unha das vias de participacion no Ceesg, chamados a
converterse nun elemento fundamental no seo da entidade, pola sua capacidade para
desenvolver distintas linas de accién para a mellora da nosa profesién (estudos, elaboracion de
informes, organizacion de xornadas formativas, creacion de ferramentas de traballo,
publicacion de artigos...).

2. OBXECTO DO REGULAMENTO

Este Regulamento pretende orientar, homoxeneizar e establecer un funcionamento frutifero e
harménico dos Grupos de Traballo, asegurando unha mellor coordinacion das slas actuacions e
o cumprimento dos fins do Ceesg.

Cada Grupo de Traballo podera definir normas complementarias a este regulamento e
especificas do mesmo, que deberan ter o visto e prace da Xunta de Goberno.

3. DEFINICION

Os Grupos de Traballo do Ceesg son agrupacions voluntarias de persoas colexiadas con
inquedanzas comuns sobre un ambito ou area especifica relacionada coa Educacion Social, e
que traballan para a promocion, desenvolvemento e mellora desta. Poden ter caracter
temporal, perseguindo unha finalidade moi concreta, ou vocacion de permanencia no tempo,
definindo obxectivos a medio e longo prazo.

Os Grupos de Traballo non son, en si mesmos, espazos de formacion nin de informacion,
senon reunidns de profesionais interesadas/os nunha determinada area de cohecemento que se
ofrecen a traballar desinteresadamente para permitir, coas suas achegas, o avance da
profesion na devandita area.

4. FUNCIONS

4.1. Son funciéns dos Grupos de Traballo:

a) Organizar estudos, proxectos ou programas de caracter innovador sobre unha
materia concreta de interese para a Educacion Social no ambito de traballo do
grupo.

b) Elaborar informes, documentos de consenso ou divulgativos que poidan ser avaladas ou
patrocinadas polo Ceesg.

c) Planificar, desenvolver e avaliar actividades formativas que poidan ser avaladas ou



patrocinadas polo Ceesg.

d) Asesorar aos érganos directivos do Ceesg sobre calquera aspecto relacionado coa sua
area de traballo, incluindo, se procede, a seleccion de representantes nos comités,
reuniéns ou tribunais sobre a materia da sla competencia.

e) Dar resposta as cuestions e demandas de informacion que se lle deriven dende a
oficina do Ceesg, que poden ser formuladas por colexiadas/os ou outras
persoas/entidades.

f) Documentar as acciéns realizadas e recoller acta das reunions do Grupo de
Traballo.

g) Actualizar a informacion do Grupo de Traballo disponible na web.

4.2. As actividades organizadas polos grupos non poden distanciarse dos obxectivos
fundamentais do Colexio, polo que deben contar sempre co visto e prace da Xunta de
Goberno.

5. DA SUA CREACION

5.1. Os Grupos de Traballo poderan crearse:

a) Por iniciativa da Xunta de Goberno, tal como se recolle no artigo 35 dos estatutos do
Ceesg.

b) Por iniciativa de persoas colexiadas, presentando a proposta de creacién do grupo a
través da web do Ceesg, e, nun segundo momento, o documento de constitucion do
grupo xunto co plan de traballo que debera ser aprobado pola Xunta de
Goberno.

O Ceesg apoiara e orientara a aquelas persoas que desexen formar un grupo de traballo que
non cofnezan a outras/os profesionais interesadas/os, na procura de novas/os integrantes e na
definicion inicial do plan de traballo.

5.2. Para a constitucion formal do novo Grupo de Traballo é necesario presentar o
documento de constitucion para a sta aprobacion por parte da Xunta de Goberno do Ceesg.
Este documento ten que recoller (ver modelo anexo I):
a) A denominacion do grupo e a concrecion do ambito de traballo.
b) Os datos das persoas integrantes: nome e apelidos, teléfono e correo-e de
contacto.
c¢) Coordinadora/Coordinador do grupo.

Asi mesmo, deberd presentarse o Plan de traballo anual, onde se incluiran, entre outros
aspectos, os obxectivos, actuacions a desenvolver, o cronograma e a prevision orzamentaria
(ver modelo anexo Il)

6. DAS/OS SUAS/SEUS INTEGRANTES

6.1. Podera ser integrante dun Grupo de Traballo calquera persoa colexiada (incluidos os
membros da Xunta de Goberno) que o solicite por escrito ou via web ao Ceesg, debendo ser
aprobada a sta admision polo grupo (no caso de que estea en funcionamento), que considerara a
experiencia, dedicacion e conecementos que pode achegar a/o solicitante e o numero de
integrantes que xa conforman o grupo.

6.2. O Grupo de Traballo estara composto por un minimo de tres colexiadas/os.

Podera acordarse polo Grupo de Traballo a participacién nas slas reunidons de persoas ou
entidades que non sexan membros do Ceesg, sempre con voz pero sen voto, en calidade de
convidadas.



6.3. Son obrigas das/os integrantes dos Grupos de Traballo:
a) Participar nas reunions periddicas do grupo (virtuais ou presenciais).
b) Achegar a sta experiencia e cofiecementos.
c) Participar en todas as accidons e tarefas que leven ao cumprimento do plan de
traballo do grupo.

6.4. Para deixar de pertencer a un Grupo de Traballo abondard solicitalo por escrito ao
Ceesg. Tamén deixaran de pertencer aquelas persoas que non participen de forma regular nas
actividades do Grupo e por decision da maioria dos integrantes do grupo.

6.5. As persoas colexiadas poden participar de cantos grupos de traballo estimen oportunos.

7. DA/O SUA/SEU COORDINADORA/COORDINADOR

7.1.- Cada Grupo de Traballo tera unha/un coordinadora ou coordinador para o seu correcto
funcionamento, que sera elixida/o democraticamente por e entre os integrantes do grupo. Dita
eleccion, asi como calquera cambio na figura da/o coordinadora/coordinador, sera comunicada,
por escrito, a Xunta de Goberno, via correo postal, electrénico ou fax.

O cargo durara ata que a/o propia/o coordinadora ou coordinador ou a maioria do grupo o
decida. Cando por circunstancias persoais, laborais ou de calquera outra indole, a/o
coordinadora ou coordinador non poida asumir as slUas funcions, podera delegar en calquera
outro integrante do Grupo de Traballo.

7.2.- Son funciéns da/o coordinadora/coordinador do Grupo de Traballo:

a) Coordinar as tarefas do Grupo de Traballo, regulando a responsabilidade dos seus
integrantes nas suas actividades.

b) Coordinarse coa Xunta de Goberno e co persoal do Ceesg.

c¢) Convocar as reunions do Grupo, segundo o acordado no seu plan de traballo, a
iniciativa propia cando sexa necesario para o desenvolvemento adecuado do
traballo previsto, ou por solicitude dalgiin dos seus membros.

d) Informar sobre as actividades e a dinamica do Grupo a aquelas persoas que soliciten
formar parte do mesmo.

e) Trasladar a2 Xunta de Goberno as actas das reunions e os documentos e informes que
se elaboren dende o Grupo.

f) Representar ao Grupo de Traballo ante os érganos directivos do Ceesg cando asi se
solicite. Podera participar nas reunions da Xunta de Goberno con voz pero sen voto,
para informar das diferentes actividades realizadas polo Grupo de Traballo.

g) Velar porque se cumpran as funciéns do grupo de traballo.

8. DO SEU FUNCIONAMENTO

8.1. Documentacién técnica
Os Grupos de Traballo deberan elaborar un plan de traballo e unha memoria anuais, que
presentaran a Xunta de Goberno do Ceesg antes de finalizar cada ano, para a sta aprobacion
posterior en Asemblea Xeral xunto cos restantes plans de traballo do Ceesg. Estes documentos
responderan aos seguintes contidos minimos:

a) Plan de traballo: obxectivos, accions, cronograma e orzamento (ver modelo anexo Il).

b) Memoria: altas e baixas de integrantes, e actuacions desenvolvidas (ver modelo anexo llI).

8.2. Financiamento
O Ceesg destinara unha partida orzamentaria especifica para os grupos de traballo. A cada grupo



asignaraselle unha cantidade en relacion as actividades que proponan no plan de traballo anual.

Os grupos deben promover sempre a procura doutras vias de autofinanciamento.

Os ingresos que alcancen os Grupos de Traballo a través de estratexias de autofinanciamento
(venda de produtos, cotas de inscricion, subvencions...) formaran parte do seu orzamento durante
o exercicio econémico do ano natural. De haber superavit intégrase no Ceesg; de haber déficit,
asumiriao o Ceesg, previo analise cos Grupos de Traballo.

O Ceesg informara trimestralmente do estado de gastos e ingresos de cada Grupo de Traballo.

8.3. Espazos de traballo
Os Grupos de Traballo son autébnomos na forma de organizacion e desenvolvemento das suas
reunions e actividades. A/O coordinadora/coordinador informara ao Ceesg da data, lugar e contido
das reunidns, xa sexan presenciais ou virtuais.
Para o desenvolvemento das suas funcidns, os Grupos de Traballo poden traballar de forma virtual
ou presencial.
*  Para o traballo virtual, teran a sta disposicion un espazo na web do Ceesg no que poderan
compartir documentos, desenvolver xuntanzas virtuais a través do chat, e debater no foro.
A este espazo so teran acceso os seus integrantes e o persoal do Ceesg. Tamén poderan
usar calquera outra ferramenta ou rede social que lles resulte Gtil e cdmoda para manter a
comunicacion grupal.
* Para as reunidns presenciais, poden dispofier da sala de usos multiples do Ceesg. En caso
de requirir as instalacions do Ceesg, sera necesario solicitalas con antelacion suficiente a
través do formulario da web e ter a confirmacién da sua dispohibilidade na data prevista'.
Tamén se pode facer uso de calquera outras instalacions alleas ao Ceesg, por razéns de
proximidade, comodidade, horarios, etc.
Considérase imprescindible un minimo dunha reunién presencial anual de cada Grupo de Traballo.
Os gastos derivados dos desprazamentos para reunions seran a cargo do orzamento do grupo, e
comezaran a cubrirse dende a aprobacién da creacion do grupo por parte da Xunta de Goberno do
Ceesg (excllense as reunions iniciais ou informativas). Se un grupo se crea a metade do ano, sen
ter orzamento asignado, asignaraselle un orzamento minimo, que se cubrira coa partida de gastos
imprevistos do colexio.
No caso de desprazamentos dende outras localidades, recoméndase compartir coche como medida
de aforro.

8.4. Persoas de referencia no Ceesg
Polo xeral, a persoa de referencia no Ceesg sera a Educadora social. Salvo no seguinte:
*  Asuntos economicos (dietas, gastos, ingresos...) = Secretaria técnica.
* Inscricions a formacion (programada polo grupo) = Administrativa.
* Documentos basicos do grupo (Plan de traballo, memoria, ou outros de creacion por
iniciativa do grupo) = Area de Desenvolvemento profesional, Secretaria técnica e Educadora
Social.

8.5. Recofiecemento
O Ceesg pode emitir certificado de pertenza e participacion nos Grupo de Traballo, a peticién da
persoa interesada.

8.6. Relacions externas
As relacions que o Grupo de Traballo mantefa con outras institucions e/ou empresas relacionadas
coa suUa actividade, deberan ser informadas a4 Xunta de Goberno e contar co seu visto e prace.

I' As instalacions do Ceesg poderan usarse no horario de atencién ao publico do Ceesg: Horario de inverno: de luns a
venres de 9:00 a 14:00 h. e de luns a xoves de 17:00 a 19:00 h. Horario de veran (xuho-setembro): de luns a venres de
8:00 a 15:00 h. Consultar peches por festivos locais, convenio, vacacions...



8.7. Publicidade
En toda actividade desenvolvida polo grupo débese facer constar explicitamente a sla pertenza ao
Ceesg.

9. DA SUA DISOLUCION

9.1. Os Grupos de Traballo disolveranse en calquera das seguintes situacions:
a) A solicitude dos seus integrantes.
b) Cando o nimero de membros sexa inferior a tres.
c) Cando non estea a avanzar no cumprimento dos obxectivos que motivaron a sda
creacion ou por incumprimento das suas obrigas.
d) Cando a sUa actividade se aparte dos fins do Colexio.

9.2.- A iniciativa de disolucién dun Grupo de Traballo por algunha destas razéns pode partir do
propio Grupo ou da Xunta de Goberno do Ceesg.

9.3.- A disolucion a iniciativa do Grupo debera notificarse por escrito ao Ceesg. Poderase
reanudar a sua actividade a peticion das persoas colexiadas.

10. DAS SUAS RELACIONS CO CEESG.

10.1.- O Ceesg facilitara as actividades dos grupos de traballo pohendo a sta disposicion todo
aquilo que precisen en materia de loxistica, relacions institucionais, soporte administrativo,
financiamento, etc. Este apoio prestarase xa dende o momento previo a aprobacién da
creacion do grupo por parte da Xunta de Goberno, para facilitar a coordinacion das persoas
interesadas en facer a proposta. Designarase unha persoa da Xunta de Goberno que sera
referencia para cada Grupo e o orientara nos aspectos que necesite.

10.2.- A documentacion xerada polos Grupos sera propiedade do Ceesg, sen prexuizo da
autoria das persoas que o compofen, e o seu uso, publicacién ou difusion en medios ou
actividades alleas ao Ceesg debe contar coa autorizacion deste.

Il. FINAL
Todas as persoas que pertenzan a un grupo de traballo admiten e asumen todos e cada un dos

puntos que neste regulamento aparecen e asinan a cldusula de proteccion de datos (ver anexo
V).

ANEXOS

Anexo |. Constitucion do Grupo de Traballo

(Especificar denominacion)

(Descricion)

Nome e apelidos

Teléfonol/s

Correo-e

Coordinador/a




Anexo Il. Modelo de plan de traballo

Trimestre Actuacions
Xaneiro-marzo .
Abril-xuno .
Xullo-setembro .
Outubro-decembro .

Actuacion Prevision costes

Prevision ingresos




Anexo Ill. Modelo de memoria anual

Altas Baixas




Anexo IV. Clausula de Proteccion de datos

CLAUSULA DE CONFIDENCIALIDADE
INTEGRANTES DE GRUPOS DE TRABALLO DO CEESG

Dona/Don
Integrante do Grupo de Traballo de
Colexiada/o n° do Colexio de Educadoras e Educadores Sociais de Galicia (Ceesg).

Le e entende:

Que debido ao seu cargo de membro integrante do Grupo de Traballo indicado, ten ou
podera ter acceso a datos de caracter persoal incluidos nos Ficheiros dos que é Responsable o
Colexio de Educadoras e Educadores Sociais de Galicia.

De conformidade co disposto na Lei Organica de Proteccion de Datos Persoais 15/1999, as
persoas que interveihan en calquera fase do tratamento de datos de caracter persoal, estan
obrigadas a gardar absoluta confidencialidade sobre os mesmos, non debendo gardalos,
reproducilos ou utilizalos con fins persoais ou distintos para os que fosen facilitados,
subsistindo estas obrigas incluso despois da finalizacion da relacién existente con este Grupo
de Traballo do Ceesg.

O incumprimento da sua obriga de secredo pode derivar en responsabilidade penal e
administrativa.

En proba de conformidade co anteriormente exposto asino o presente documento.

En Santiago de Compostela, a___ de de

Asinado




